
ABUZTUAK 14
UMEEN EGUNA

11:30-13:00 Mallabiko 
trikitilariak kaleak girotzen.

12:00-14:00 /16:00-18:00 
Umeentzako haur parkea 
herriko frontoian eta parkean.

18:00 Apar festa parkean.

19:00 Jaien hasierako 
txupinazoa udaletxeko 
balkoitik.

Ondoren kale animazioa 
Hamarru elektrotxarangagaz.

19:30 Txokolatada plazan (euria 
bada, parkeko aterpean).

21:30 Pilota partiduak Mallabia 
I Kirol Etxean.
Urrutikoetxea-Morgaetxebarria // 
P. Etxeberria-Tolosa. Ezkurdia-
Iztueta // Elordi-Albisu (Masters 
Caixabank)

PILOTA PARTIDURAKO 
SARRERAK
Sarrerak abuztuaren 1etik 13ra 
salgai udaletxean 18 €. Langabe, 
ikasle, jubilatu eta 
pentsionistentzat 12�€ 
justifikazio txartela erakutsita.
Partidu egunean leihatila 
21:00etan zabalduko da eta 
sarrerek prezio bakarra izango 
dute: 25 €

23:00 Erromeria Lehian 
taldeagaz plazan (euria bada, 
parkeko aterpean).

ABUZTUAK 15
ANDRA MARI EGUNA

11:00 Meza Jasokunde 
parrokian.

12:30 Mallabiko dantzariak 
herriko frontoian.

13:00-15:00 Erromeria ibiltaria 
EINGO taldeagaz.

17:00 Tute txapelketa 
Kontzejuzarrean.

Izen-ematea: 10 euro bikoteko
SARIAK:
1. saria 120�! eta garaikurra
2. saria 100�!
3. saria 80�!
4. saria 60�!

17:00 Mallabiko GIZONEZKOEN 
XXXV. eta EMAKUMEZKOEN V. 
HARRI-JASOTZE SARIA Harri 
Txikia herriko frontoian
GIZONEZKOAK 100kg-ko zilindro 
zaharra / 100kg-ko bola
EMAKUMEZKOAK 62,5kg-ko 
zilindro zaharra / 62,5kg-ko bola
 
PARTE-HARTZAILEAK:
Bizkaia: Jon Gisasola ( Zelai V ), 
Mallabia. Eneko Bilbao, 
Kortezubi. Unai Osa, Ondarroa.
Gipuzkoa: Aritz Aranguren 
(Norde), Azkoitia. Mikel Lopetegi 
(Urra), Zarautz. Xabat Olaizola, 
Zarautz.
Nafarroa: Hodei Amezkoa, 
Etxabakoitz. Unai Urkiola, Leitza
Araba: Eider Garcia Durana, 
Baroja. Sara Jimenez de 
Aberasturi, Maeztu
Bizkaia: Patricia Martin, Bilbo. 
Leire Olea, Gernika
Nafarroa: Ane Cestau, Leitza.
SARIAK:
900�! garaikurra eta txapela
750�!"eta garaikurra
600�!"eta garaikurra
500�!
Gainerako parte-hartzaileentzako 
300 !-ko dieta

19:30 'Ez da kasualitatea' 
bertso saio musikatua plazan 
(euria bada, elizpean). 
Bertsolariak: Ane Labaka, 
Maider Arregi, Eli Pagola, Miren 
Amuriza. 
Gai-jartzailea: Iruri Altzerreka 
Musikariak: Araitz Bizkai eta 
Oihana Landa.

22:30 Janus Lester parkean.

ABUZTUAK 16
SAN ROKE EGUNA

12:00 Meza Jasokunde 
parrokian. 

11:00-14:00 PAELLA eta 
MARMITAKO lehiaketak plazan
Izen-ematea 11:30ean
XXIV. PAELLA LEHIAKETA eta  
XII. MARMITAKO LEHIAKETA
OINARRIAK
Ez dago paella edo marmitakoa 
egiteko derrigorrezko osagairik.
Marmitakoa 13:00etarako 
aurkeztu behar da eta paella 
13:30erako, epaimahaiak 
dastatu eta sariak banatzeko.
Talde bakoitzak bere sua ekarri 
beharko du, butanoa edo 
barbakoa, baina ezin da sua 
lurrean egin. Lehiaketa herriko 
plazan egingo da.
Bazkarirako plater, edalontzi eta 
mahai-tresnak parte-hartzaileek 
ekarri beharko dituzte.
SARIAK:
MARMITAKOA:
1.saria 110�!
2. saria 55�!
PAELLA:
1.saria 110�!
2. saria 55�!

Mallabiko trikitilariek 
animatuko dute giroa.

14:00 Paella eta marmitako 
lehiaketako sari-banaketa.

14:15 Jubilatuen bazkaria 
Kontzejuzarrean.

16:00 Tolin mariatxia 
jubilatuentzat Kontzejuzarrean.

17:30 Kuadrillen arteko jolasak 
Gazte Asanbladakoek antolatuta
Saria: pintxotarako 20 txartel.

20:00 Txerri errea (pintxo bat, 
euro 1) eta sagardoa doan 
plazan.

20:30 Erromeria Luhartz 
taldeagaz plazan (euria bada, 
parkeko aterpean).

Ondoren DJ Maria Blessive 
parkean.

MALLABIKO 

Maialen Zuazubiskar MALLABIA
Abuztuaren 14tik abuztuaren 16ra 
bitartean Andra Mari jaiak os-
patuko dituzte Mallabian. Aur-
tengoan ere musikak tarte bere-
zia izango du. Abuztuaren 14an, 
txupinazo egunean, Lehian tal-
deagaz erromeria egongo da. 
Abuztuaren 15ean, eguerdi-arra-
tsaldea Eingo taldeak girotuko 
du, eta 22:30ean Janus Lester 
igoko da parkeko oholtzara. Abuz-
tuaren 16an, berriz, Luhartz tal-
deak joko du 20:30etik aurrera 
plazan eta ondoren, DJ Maria 
Blessive ariko da musika jartzen. 

Musika eskaintza zabalaz gain, 
adin eta gustu guztientzako ekin-
tzak egongo dira aurtengo an-
dramarietan. Abuztuaren 14an, 
umeen eguna ospatuko dute, eta 
egun osoan zehar, haur parkea 
egongo da, eta 18:00etatik aurre-
ra, apar festa. 

Andra Mari egunean, abuztuak 
15, 19:30ean 'Ez da kasualitatea' 
bertso saio musikatua egongo da 
plazan. Bertsotan Ane Labaka, 
Maider Arregi, Eli Pagola eta Mi-
ren Amuriza arituko dira. Gai-jar-
tzaile lanetan Iruri Altzerreka 
egongo da, eta musika jartzen 
Araitz Bizkai eta Oihana Landa.

Abuztuaren 16an, Paella eta 
Marmitako Lehiaketak egingo 
dituzte eta Kontzejuzarrean ju-
bilatuen bazkaria egongo da. 
Arratsaldean, berriz, Tolin Ma-
riatxia jubilatuentzat; Gazte 
Asanbladak antolatutako kua-
drillen arteko jolasak, eta 20:00eta-
tik aurrera txerri erre pintxoa 
dastatzeko aukera egongo da. 

Pilota eta herri kirolak
Bestalde, urtero lez, kirol ekitaldiek 
ere izango dute tartea jaietan. 
Abuztuaren 14an pilota partiduak 
egongo dira. Urrutikoetxea-Mor-
gaetxebarria bikoteak, Etxeba-
rria-Tolosa bikotearen aurka jo-
katuko du. Ostean, Ezkurdiak eta 
Iztuetak Elordi eta Albisu izango 
dituzte kontrario. 

Abuztuaren 15ean, berriz, Ma-
llabiko Gizonezkoen eta Emaku-
mezkoen Harri Jasotze Saria jo-
katuko da. Hauek izango dira 
parte hartzaileak: Jon Gisasola, 
Eneko Bilbao, Unai Osa, Aritz 
Aranguren, Mikel Lopetegi, Xabat 
Olaizola, Hodei Amezkoa, Unai 
Urkiola, Eider Garcia Durana, 
Sara Jimenez de Aberasturi, Pa-
tricia Martin, Leire Olea eta Ane 
Cestau. 

Janus Lesterrek kontzertua eskainiko du abuztuaren 15ean. JANUS LESTER

Janus Lester, Luhartz eta 
Lehian Mallabiko jaietan
Abuztuaren 14tik abuztuaren 16ra bitartean Mallabian Andra Mari jaiak ospatuko 
dituzte. Jaiei hasiera 19:00etan emango diote, udaletxeko balkoitik txupinazoa 
botata. Ondoren, Hamarru elektrotxarangak arratsaldea girotuko du

Ekaitz Herrera MALLABIA
Aurten ere paella eta marmitako 
lehiaketan ikusiko zaituztegu?
Maribi Carrillo: Jakina. Jaie-
tako egunik politena izaten da. 
Kuadrillan, lagunartean batzen 
gara. Izan ere, mallabitar asko 
herritik kanpo bizi da, eta egun 
horretan hemen egoten gara de-
nok, herriko jaiak ospatzen. 
Aspaldiko lagunekin batzeko 
aitzakia paregabea da. 
Angelines Carrillo: Hamazaz-
pi urtegaz parte hartu nuen 
lehenengoz, eta hara: txapelke-
ta irabazi nuen! Atera kontuak: 
hozkailuan eskura nituen hi-
ruzpalau kontugaz egin nuen 
nire lehenengo paella, eta ira-
bazi. Akorduan daukat amari, 
Logroñon zegoelako, eskutitza 
idatzi niola txapelketa irabazi 
nuela kontatzeko. Harrezkero, 
urtero parte hartzen dut. 
Beraz, beteranoak zarete paellak 
kozinatzen.
A.C.: Hiru hamarkada baino 
gehiagoan parte hartu dut. Akor-
duan daukat, gaztetan Kanarie-
tara joaten nintzela astebeterako, 
baina oporraldia antolatzen nue-
la andramarietan, bai ala bai, 
herrian egoteko. 

M.C.: Ez dut uste sekula hutsik 
egin dugunik. Gainera, hemen 
bakarrik ez, Abadiñoko Gere-
diaga auzoko jaietara ere joaten 
gara paellak egitera. Lagunak 
ditugu han, Kepa Bengoa, adi-

bidez. Garaira ere joaten gara, 
patata tortilla lehiaketara.
Ondo sustraitutako hitzordua du-
zuela bistakoa da. Eta kokalekua? 
A.C.: Ni plazan egoten naiz, Kon-
tzejuzarraren pareko arbola bien 

artean, beti hor.
M.C.: Ni, aldiz, elizpean egoten 
naiz, Angelinesen parean, kua-
drillakoekin. 
Eta ahizpa bien artean zeinek pila-
tu du sari gehien?

A.C.: Uste dut nik gehiagotan 
irabazi ditudala sariak. Paelletan, 
gutxienez, askotan.
M.C.: Nik, aldiz, tortilletan eta 
marmitako txapelketan hainbat 
sari lortu ditut, baita Gerediaga-
ko eta Garaiko txapelketetan ere. 
Hainbeste sari irabazita, zein izaten 
da kozinatzeko sekretua?
M.C.: Nik, normalean, arrain 
paella egiten dut. Fumeta egitea 
eta maitasunez kozinatzea da 
sekretu bakarra. Edozelan ere, 
prozesu arrunta da, ez dakit se-
kretu askorik dagoen. 
A.C.: Haizea, suaren bizitasuna, 
paella artez eta aldapa barik ipin-
tzea... hainbat faktore daude. 
Edozelan ere, zorte eta gustu 
kontua da. Niretzat, arroza solte 
egotea da gakoetako bat, baina 
sokarrat delakoak ere badu arra-
kasta.   
Aurtengo jaiak zelan ospatuko di-
tuzue?
M.C.: Txupinazoan egongo gara, 
baita askotariko animazioak ikus-
ten ere. Andra Mari egunean, 
meza, dantzariak, bazkaria... 
izango ditugu. Herri kirolak ikus-
tera ere joaten gara. Eta zelan ez: 
Luhartzen erromerian ere egon-
go gara dantzan. Horra ere ez 
dugu sekula hutsik egiten. 

Angelines Carrillo eta Maribi Carrillo ahizpak. 

"Paellena jaietako egunik 
ederrena izaten da"
ANGELINES CARRILLO ETA MARIBI CARRILLO MALLABIKO JAIZALEAK
Carrillo ahizpak saltsarik saltsa ibiliko dira paella eta marmitako txapelketan. Aurten ere Kontzejuzarraren 
ondoan egongo dira lehian, bakoitza bere kuadrillagaz. Sekula ez diote hitzordu gastronomikoari hutsik egiten

"HAMAZAZPI 
URTEGAZ PARTE 
HARTU NUEN 
LEHENENGOZ, ETA 
IRABAZI EGIN NUEN"

"LUHARTZEN 
ERROMERIAN ERE 
IZANGO GARA, EZ 
DUGU SEKULA HUTSIK 
EGITEN"


